
Lepitan 1. Sadu Wicara Guru 

Kartu Data 

Wasta: Ni Kadek Ayu Suadnyani Dewi Natih, S.Pd.B 

Jabatan: Guru Utama 

Sekolah: SMP Taman Rama Denpasar 

Tanggal: 23 Juli 2025 

No Pitaken Panyawis 

1 Sapunapi panadosan pelatihan ring 

program RBD sajeroning 

pangrencana miwah panglaksana 

paplajahan basa Bali ring sekolah?  

Kawentenan program RBD puniki 

ngicenin titiang pangweruhan sane anyar 

mapaiketan sajeroning ngwangun 

pangrencana miwah panglaksana 

paplajahan ring sekolah. Sane mangkin 

para guru sampun nganggen pembelajaran 

kontekstual inggian punika panglaksana 

paplajahan nganutin kauripan sadina-dina. 

Tatujonnyane mangda para sisia prasida 

mlajahin taler nglestariang basa Bali 

nganggen tata cara sane ngulangunin. Silih 

tunggilnyane ring paplajahan basa Bali 

nganggen Project Based Learning miwah 

media digital.  

2 Sapunapi bapak/ibu ngwangun tata 

titi paplajahan sane nganutin 

pawatekan (karakter) sisia ring 

sekolah? 

Sane pinih utama kauratiang inggian 

punika minat miwah gaya belajar para 

sisia ri kala ngwangun tata titi paplajahan 

nganutin pawatekan sisia ring sekolah. 

Daging paplajahan sane kapolihang ring 

program RBD kaanggen ring sinamian 

daging paplajahan basa Bali. Minakadi 

ring paplajahan ngripta cerpen, sisia sane 

seneng praktik langsung prasida ngrereh 

imba utawi bantang cerpen ring 

wewidangan paumahannyane miwah 

mataken sareng krama ring 

paumahannyane. Matiosan ring sisia sane 

nenten seneng praktik langsung, titiang 

ngawigunayang media digital ngicenin 

video utawi gambar sane prasida kaanggen 

bantang cerpen. 

3 Sapunapi tata cara bapak/ibu 

nepasin pikobet sajeroning 

paplajahan basa Bali ri sampun polih 

pelatihan? 

Pikobet sane pinih utama sajeroning 

panglaksana paplajahan basa Bali ring 

sekolah inggian punika kirangnyane minat 

sisia mlajahin miwah ngawigunayang basa 

Bali ring kauripan sadina-dina, napi malih 

sakadi ring genah titiang ngajahin (SMP 

Taman Rama Denpasar) sane 

ngawigunayang kurikulum nasional plus 

nganutin standar internasional. Titiang 

nepasin pikobet punika nganggen pikolih 

sajeroning nyarengin pelatihan ring 

program RBD, minakadi nenten malih 

nganggen metode ceramah ri kala 

nglaksanayang paplajahan, sane mangkin 

nglaksanayang paplajahan nganggen 

proyek miwah paplajahan sane nganutin 

kauripan sadina-dina. Tatujonnyane 

mangda para sisia dangan antuk nguratiang 

sane kaajahin ring sekolah. Titiang taler 

ngwangun paiketan sareng orang tua sisia 

mangda nganggen basa Bali ri kala 

mabebaosan ring wewidangan paumahan. 

4 Sapunapi panadosan pelatihan RBD 

sajeroning tata cara ngamargiang 

paplajahan nganutin budaya Bali? 

Program puniki ngiusang ngeninin indik 

tata cara titiang pinaka guru sajeroning 

ngamargiang paplajahan. Titiang pinaka 

guru basa Bali nenten ngicenin paajah-

ajahan basa Bali ring kelas kemanten, 

manawi titiang taler ngicenin paajah-

ajahan ngeninin indik sapunapi 

nglestariang budaya Bali pinaka identitas 

miwah tatamian sane mabuat pisan. 

Daging paplajahan sajeroning pelatihan 

ring program RBD pinaka panglimbak 

kaweruhan utawi kawagedan guru basa 

Bali. Pikolih sajeroning pelatihan punika 

ngicenin titiang motivasi miwah percaya 

diri mangda stata ngiusang basa Bali 

majeng ring para sisia ring kelas miwah 

weidangan sane lianan. Titiang taler 

makarya media ajar kreatif miwah mkarya 

konten basa Bali sareng para sisia. 

5 Sapunapi panadosan pelatihan RBD 

sajeroning paiketan sareng guru sane 

lianan? 

Program RBD puniki pinih becik majeng 

ring titiang prasida ngwangun paiketan 

sane becik sareng para guru. Program 

puniki ngicenin titiang galah antuk 

mabligbagan miwah ngwangun tata titi 

paplajahan sareng guru sane lianan. 

Paiketan sane kawangun antuk para guru 

pinih becik manawi para guru madue 

tatujon sane pateh inggian punika mangda 

prasida nglestariang basa Bali ring aab 

globalisasi. MGMP pinaka genah 

sajeroning pengimbasan sajeroning pikolih 

ring pelatihan guru utama mangda para 

guru prasida ngicenin daging paplajahan 

sane pateh. Matiosan ring punika, MGMP 

taler prasida kaanggen nglimbakang tata 

titi paplajahan sakadi modul ajar miwah 

bahan ajar. 

6 Sapunapi panadosan pelatihan RBD 

sajeroning nglimbakang widya ring 

basa Bali? 

Program RBD sayan-sayan nincapang 

pangweruhan titiang sajeroning tata cara 

ngajahin basa Bali. Sakadi sapunapi 

wangun aksara sane becik, sapunapi tata 

cara nureksanyane, miwah sane lianan. 

Daging paplajahan ring RBD puniki 

ngicenin pikolih sajeroning nglimbakang 

kawagedan guru utamanyane ring daging 

paplajahan sane prasida kamargiang ring 

sekolah. Punika mawinan narawakia sane 

ngicenin pelatihan saking akademisi 

(dosen), penyuluh basa Bali, miwah 

praktisi. 

7 Sapunapi panadosan pelatihan RBD 

sajeroning sajeroning nglimbakang 

daging paplajahan basa Bali? 

Daging paplajahan sane kapolihang ring 

pelatihan sajeroning program RBD 

ngicenin panglimbak ring pangweruhan 

guru, utamanyane ring daging ajah-ajahan 

(materi ajar) sane kaajahin ring sekolah. 

Kawentenan panglimbak punika 

ngawinang para guru prasida ngamargiang 

paplajahan nganggen media digital 

interaktif miwah ngamargiang paplajahan 

nganutin kauripan para sisia. Daging ajah-

ajahan sane wenten ring sekolah 

kawewehin antuk daging pelatihan ring 

RBD, sakadi ring paplajahan nyurat aksara 

Bali mangkin sampun uning sapunapi 

wangun aksara sane becik nganutin standar 

para sujana. 

8 Sapunapi panadosan pelatihan RBD 

mapaiketan antuk panglimbak 

profesionalisme sajeroning guru 

basa Bali? 

Pelatihan ring program RBD puniki 

ngicenin pikolih sane becik mapaiketan 

ring nincapang pangweruhan sajeroning 

pakaryan titiang dados guru basa Bali. 

Mangkin titiang sayan-sayan percaya diri 

antuk ngamargiang paplajahan ring 

sekolah, prasida dados pembina 

wimbakara majeng ring para sisia, taler 

parikrama sane lianan sane mapaiketan 

ring basa Bali. Manawi titiang sampun 

ngamolihang pangweruhan sane anyar 

sajeroning paplajahan basa Bali. Matiosan 

ring punika, pelatihan puniki prasida 

memotivasi titiang mangda stata mautsaha 

mlajahin miwah nglaksanayang praktik 

baik kaanggen nglimbakang kawagedan 

titiang miwah para sisia antuk ngicenin 

iusan sane becik sajeroning panglimbak 

paplajahan basa Bali ring sekolah. 

Lepitan 2. Daftar Guru ring Pengimbasan RBD Kota Denpasar Tahun 2024 

Lepitan 3. Instrumen Evaluasi RBD 

Lepitan 4. Samaya Swakarya 
 

SAMAYA SWAKARYA 

Malarapan kakawian puniki, titiang mapiteges inggihan sane mamurda 

“Nglimbakang Kawagedan Guru SMP Kota Denpasar Malarapan Program 

Revitalisasi Bahasa Daerah Balai Bahasa Provinsi Bali” miwah sadagingnyane 

sayukti wantah pakaryan padewekan titiang taler titiang nenten mamada-mada 

miwah nedun sasuratan parikrama sane nenten anut ring sesana sajeroning paguron-

guron. Maduluran pariwicana puniki, titiang sayaga nerima pamidanda sane katiben 

ring padewekan titiang yening kapungkuran sajeroning kakawian titiang puniki 

utawi wicara sane katuju ring kasujatian kriya patra saking kakawian titiang puniki. 

 

Singaraja, 24 Oktober 2025 

Sane makarya samaya 

 

 

Putu Demas Septya Reditya 

NIM 2112051020 

 

 

 

 

 

 



97 

 

 

 

Lepitan 5. Lampah Laku 

 

Lampah Laku 

 

Putu Demas Septya Reditya, embas ring Denpasar duk 

pinanggal 8 September 2002. Titiang pinaka pianak 

kapertama saking I Kadek Dwi Yuniantara miwah Ni 

Made Arianai. Panilik meneng ring Desa Sidakarya, 

Br. Sekar Kangin, Kec. Denpasar Selatan, Kota 

Denpasar, Bali. Panilik pinaka warga negara Indonesia 

miwah magama Hindu. Panilik ngawitin galah brahmacari ring SD Negeri 9 

Sesetan duk warsa 2009-2015. Salanturnyane, panilik ngranjing ring SMP Negeri 

6 Denpasar duk warsa 2015-2018. Kalanturang ring warsa 2018-2021, panilik 

ngranjing ring SMK Negeri 1 Denpasar ngambil jurusan Multimedia. Panilik 

nglanturang brahmacari ring program studi Pendidikan Bahasa Bali, Universitas 

Pendidikan Ganesha. Sajeroning nglaksanayang brahmacari ring Undiksha, panilik 

taler nyarengin makudang-kudang organisasi miwah wimbakara saluiripun 

Anggota Sub-Bidang Informasi & Publikasi HMJBSID duk warsa 2023-2024, 

Koordinator Divisi Pendidikan IMBASADI duk warsa 2022-2023, Jayanti 3 

Wimbakara Video Dokumenter Budaya warsa 2023, miwah Jayanti 1 Wimbakara 

Nyurat Lontar Bulan Bahasa Bali Desa Sidakarya warsa 2025. 


